
  1.	Անհրաժեշտությունը
Նախագծի անհրաժեշտությունը պայմանավորված է այն հանգամանքով, որ պետական և տեղական ինքնակառավարման մարմինների կողմից էլեկտրոնային ծառայությունների մատուցման համար անհրաժեշտ է ապահովել ինտերնետ միջավայրում այդ մարմիններին դիմող անձանց խիստ նույնականացում, ինչպես նաև ապահովել էլեկտրոնային եղանակով ներկայացվող փաստաթղթերի և դրանց իրավաբանական ուժը հավաստող անհրաժեշտ միասնական գործիքակազմի կիրառում։ Որոշման պահանջների կատարման արդյունքում Հայաստանի Հանրապետությունում կամրագրվեն միասնական տեխնիկական չափորոշիչներ և պահանջներ՝ ինտերնետ միջավայրում պետական և տեղական ինքնակառավարման մարմիններին ուղղվող և վերջիններիս կողմից շրջանառվող էլեկտրոնային փաստաթղթերի իսկությանը հավաստիանալու նպատակով։ Միաժամանակ որոշմամբ կսահմանվեն նաև նման համակարգերի նկատմամբ միասնական տեխնիկական ընդհանուր պահանջները։  

1. Ընթացիկ իրավիճակը և խնդիրները
Ներկայումս Հայաստանի Հանրապետությունում  պետական և տեղական ինքնակառավարման մարմինները մատուցում են մի շարք էլեկտրոնային ծառայություններ։ Սակայն ծառայությունների մատուցման գործընթացը հաճախ բարդացված է և պահանջում է այնպիսի լրացուցիչ գործողությունների իրականացում, որի պարագայում դիմող անձին նույնականացնելու համար անհրաժեշտ է լինում վերջինիս ֆիզիկական ներկայությունը գործառույթի իրականացման որոշակի փուլում։ Դրա հետ մեկտեղ հանրապետությունում առկա են նաև էլեկտրոնային ծառայությունների մատուցման այնպիսի հաջողված օրինակներ, որոնց պարագայում անձի ֆիզիկական ներկայությունը ընդհանրապես չի պահանջվում զուտ այն պարզ պատճառով, որ տվյալ անձի նկատմամբ էլեկտրոնային եղանակով իրականացվում է խիստ նույնականացման գործընթաց՝ անձի ինքնությունը ստուգվում է ՀՀ նույնականացման քարտում տեղադրված հավաստագրերի իսկությունը ստուգելու միջոցով՝ ՀՀ հավաստագրման կենտրոնի («Էլեկտրոնային կառավարման ենթակառուցվածքների ներդրման գրասենյակ» ՓԲԸ) կողմից հավաստմամբ։ Անհրաժեշտ է նշել, որ նույնիսկ հաջողված համակարգերում ներկայումս կիրառվող ընթացակարգերը անհարմարություն են առաջացնում այդ համակարգից օգտվողների համար, քանզի վերջիններս ծառայություններից օգտվելու համար պարտադիր պետք է ունենան մի շարք տեխնիկական բնույթի պարագաներ (համապատասխան ծրագրերով ներբեռնված համակարգիչ, քարտ կարդացող սարք, նույնականացման քարտի ֆիզիկական առկայություն և այլն)։ Նշված տեխնիկական բնույթի պարագաների բացակայությամբ ժամանակակից տեխնոլոգիական լուծումները հնարավորություն են տալիս ապահովել բոլոր խնդիրները, ձեռքի տակ ունենալով միայն ցանկացած բջջային հեռախոս, որում տեղադրված է տվյալ անձի համապատասխան հեռախոսաքարտը։ Նշված տեխնոլոգիակիական լուծումը հաջողությամբ ներդրված և գործում է շուրջ 17 երկրներում և հանդիսանում է անվտանգության տեսանկյունից գերապահով և պաշտպանված տեխնիկական միջոց անձի խիստ նույնականացում իրականացնելու և էլեկտրոնային ստորագրություն իրականացնելու համար։ Ներկայումս նման տեխնոլոգիական լուծումը թեստային եղանակով ինտեգրվել է Հայաստանում՝ համապատասխանաբար էլեկտրոնային առողջապահության համակարգում  www.armed.am և էլեկտրոնային պաշտոնական ծանուցումների համակարգում (www.e-citizen.am):           

3 .Տվյալ բնագավառում իրականացվող քաղաքականությունը
Հայաստանի Հանրապետությունը էլեկտրոնային ծառայությունների մատուցման և էլեկտրոնային կառավարման ոլորտը կարգավորող նախկինում ընդունված իրավական ակտերով, ինչպես նաև միջազգային պայմանագրերով ստանձնած պարտավորությունների շրջանակներում նախատեսում է նույնականացման քարտերի լայնածավալլ կիրառման խթանումը, տվյալների բազաների միջև փոխգործելիության ապահովումը, ինտերնետ միջավայրում մատուցվող էլեկտրոնային ծառայությունների ընդլայնումը, անձանց խիստ նույնականացման գործիքների կիրառումը և էլեկտրոնային ծառայությունների մատուցումը առավել հարմարավետ եղանակով՝ բջջային ստորագրությամբ կիրառելու հնարավորությամբ։ 
  4.  Կարգավորման նպատակը և բնույթը
Որոշման կարգավորման նպատակն է ՀՀ պետական և տեղական ինքնակառավարման մարմինների համար սահմանել էլեկտրոնային ծառայությունների մատուցման պարագայում ինտեգրման միասնական ընթացակարգեր և տեխնիկական չափորոշիչներ։ Մասնավորապես, որոշմամբ նախատեսվում է կարգավորել ՀՀ նույնականացման քարտերով  և բջջային կապի օպերատորների կողմից թողարկված հեռախոսաքարտերում տեղադրված անհատական ստորագրությունների հավաստագրերով էլեկտրոնային ծառայությունների մատուցման ընթակարգերը, անհատի խիստ նույնականացման  իրականացման և էլեկտրոնային փաստաթղթերի ստորագրության կիրառման համար ինտեգրման նախապայմանները։․ Որոշմամբ նաև սահմանվում են այն նվազագույն տեխնիկական չափորոշիչները, որոնք կիրառելի են բջջային ստորագրությունների օպերատորների կողմից նկարագրված ծառայություններ մատուցելու համար։ 
  5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ կառավարության աշխատակազմի «Էլելտրոնային ենթակառուցվածքների ներդրման գրասենյակ» փակ բաժնետիրական ընկերությունը։
 6.	Ակնկալվող արդյունքը
Նախագծի ընդունմամբ կսահմանվեն միասնական կանոններ, չափորոշիչներ և պահանջներ պետական և տեղական ինքնակառավարման մարմինների կողմից էլեկտրոնային ծառայությունների մատուցման ժամանակ անձանց խիստ նույնականացման և էլեկտրոնային փաստաթղթերը ստորագրելու տեխնիկապես ընդունելի եղանակների կիրառման վերաբերյալ։ Միաժամանակ որոշման ընդունումը կապահովի Եվրամիության առջև բյուջետային աջակցման դրամաշնորհային ծրագրով ստանձնած պարտավորությունների պատշաճ կատարումը և կստեղծի ՀՀ քաղաքացիների համար էլեկտրոնային ծառայություններ ստանալու հարմարավետ և կիրառման տեսանկյունից առավել պարզ գործիքներ։ 
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության 2017 թվականի պետական բյուջեում ակնկալվում է մինչև 50 միլիոն ՀՀ դրամի չափով ծախսերի ավելացում։ Սակայն մյուս կողմից տվյալ ծախսերի իրականացման արդյունքում կապահովվի Եվրամիության կողմից բյուջետային աջակցման ծրագրի շրջանակներում համապատասխան թիրախային ցուցանիշների կատարում, որի պարագայում 2018-2020թթ․ ընթացքում ՀՀ պետական բյուջեին կապահովի պետական բյուջեի եկամուտների ավելացում շուրջ 3.7 միլիոն եվրո գումարի  չափով։ 

